
Врз основа на член 103, став (1), алинеја 
8 и член 180 од Законот за високото образование 
(Службен весник на Република Македонија бр. 
82/2018 и Службен весник на Република Северна 
Македонија бр. 178/2021 и бр. 58/2024) и член 331 
од Статутот на Универзитетот „Св. Кирил и 
Методиј“ во Скопје (Универзитетски гласник бр. 
425/2019), Ректорската управа, на 291. седница 
одржана на 17.5.2024 година, ја донесе следнава 

 
О Д Л У К А 

за давање одобрение за ангажирање на 
визитинг-наставник 

 
Член 1 

 На Факултетот за шумарски науки, 
пејзажна архитектура и екоинженеринг „Ханс 
Ем“ во Скопје, во состав на Универзитетот „Св. 
Кирил и Методиј“ во Скопје, му се одобрува 
ангажирање на визитинг-наставник кој ќе 
извршува високообразовна и 
научноистражувачка дејност на Факултетот.  
 Одобрението се дава по предлог на 
Наставно-научниот совет на единицата, за лицето: 

 д-р Улрих Пицарка, редовен 
професор на Техничкиот 
универзитет во Дрезден, Германија, 
да се вклучи како визитинг-наставник 
на Факултетот за шумарски науки, 
пејзажна архитектура и 
екоинженеринг „Ханс Ем“ во Скопје. 

 
Член 2 

 Лицето од член 1 на оваа одлука, по 
покана од Наставно-научниот совет, како признат 
научник од странство, може како гостин, без 
распишување конкурс, да извршува 
високообразовна и научноистражувачка дејност. 

 Визитинг-наставникот не може да врши 
оценување на студентите. 

 Условите под кои се врши дејноста од 
став 1 на овој член се утврдуваат со договор 
склучен помеѓу единицата и визитинг-
наставникот.  

Член 3 
 Одлуката влегува во сила со денот на 
донесувањето, а ќе се објави во Универзитетски 
гласник.     
      

Р е к т о р 
Проф. д-р Биљана Ангелова, с.р. 

О Д Л У К А 
за давање согласност за ангажирање 

стручњак од практиката 
 

Член 1 
На Факултетот за електротехника и 

информациски технологии во Скопје му се дава 
согласност за ангажирање на стручњак од 
практиката: 

 проф. д-р Бианка Мангутова-
Стоилковска, советник-метролог во 
Министерство за економија – Биро за 
метрологија, да изведува настава 
како стручњак од практиката за 
наставните предмети: Технолошки 
иновации и Електрооптика, на прв 
циклус студии. 

 
Член 2 

 Лицето од член 1 од оваа Одлука, по 
покана од наставно-научниот совет, како 
афирмиран стручњак од практиката, без оглед на 
исполнетоста на условите утврдени со закон и 
актите на Универзитетот за избор во звање, може 
како специјалист и експерт да изведува настава за 
одделни делови од наставниот предмет. 
 Лицето од став 1 може да се ангажира во 
летниот семестар во академската 2023/2024 
година и може да престојуваа најмногу еден 
семестар во учебната година.  
 Лицето од став 1 на овој член не може да 
врши оценување на студентите. 

 
Член 3 

 Одлуката влегува во сила со денот на 
донесувањето, а ќе се објави во Универзитетскиот 
гласник. 
     
     

Р е к т о р 
Проф. д-р Биљана Ангелова, с.р. 

 
 
  
  






